
Vendim i Këshillit të Mediave të Shkruara të Kosovës ndaj 

ankesës së Dren Paca kundër Insajderi  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 29 nëntor 2023, shqyrtoi ankesën e 

dërguar nga Dren Paca kundër Insajderi lidhur me publikimin 

e shkrimit me titull “Portali nga Shqipëria: Me shokët e 

tij në krim, kështu funksionon prokurori Dren Paca”, dhe 

mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 

 



 

 

 

                      

                      A R S Y E T I M 

 

 

Media ka publikuar një shkrim me titull “Portali nga 

Shqipëria: Me shokët e tij në krim, kështu funksionon 

prokurori Dren Paca”. Pala pretendon se lajmi është në 

kundërshtim me kapitujt II (raportimi i së vërtetës) dhe IV 

(e drejta për t’u përgjigjur) të Kodit të Mediave. 

  

Lajmi është shkrim i medias së shkruar, andaj ankesa është 

e lejueshme për trajtim dhe e afatshme.  

 

Pas leximit të ankesës, KMShK gjen se ankesa është e 

bazuar. Pra, miratohet. 

  

KMShK ka analizuar shkrimin e medias dhe ankesën e palës. 

  

KMShK vëren se media ka paraqitur para publikut një shkrim 

në të cilin ngriten pretendimet ndaj ankuesit, por pa provë 

materiale mbi këto pretendime. KMShK konsideron se media ka 

shkelur Kodin e Mediave të Shkruara, përkatësisht 

Kapitullin II (raportimi i së vërtetës). 

 

KMShK, po ashtu, konstaton se nga shkrimi i publikuar nuk 

merret vesh e vërteta. Por, njëkohësisht, bazuar në shkrim, 

nuk qëndrojnë as disa nga pretendimet e palës ankuese se 

media ka shtrembëruar faktet dhe është e sponsorizuar nga 

grupet kriminale me qëllim të dëmtimit të reputaciontit të 

tij. 

 

Titulli i shkrimit, i ndërlidhur me fotografinë e 

publikuar, pa i vendosur në kontekst më të gjerë dhe 

njëkohësisht, pa ofruar prova që do të dëshmonin 

pretendimet e ngritura janë problematike dhe cenojnë Kodin 

Etik. 

   



Në lidhje me Kapitullin IV (e drejta për t’u përgjigjur), 

KMShK konstaton se ka shkelje të Kodit të Mediave, pasi që 

media nuk i ka ofruar palës mundësinë për të dhënë 

versionin e vet mbi pretendimet e ngritura. 

 

 

 

 

Andaj, KMShK vendos që ankesa të miratohet. 

 

 

 

 

Këshilli i Mediave të Shkruara të Kosovës 


